
ஸூர்யக்ரு’தம் நாராயணஸ்தோத்ரம்

ௐ நம: தேஜ:ப்ரஸவித்ரே ப்³ரு’ஹதேऽவ்யயதேஜஸே ।
தேஜஸ்விப்⁴யோऽவ்யயதேஜ:ப்ரதா³த்ரே ப்³ரஹ்மணே நம:॥ 29॥
யஸ்ய கா³வோ பூ⁴ரிஶ‍்ரு’ங்கா³அயாஸோ பா⁴ந்தி வர்ஷணே ।
ஈஶநீஷு ததீ³ஶேஷு யஸ்ய ப்⁴ராஜ்யோऽந்வயம் யயு:॥ 30॥
நமோ ப்⁴ராஜிஷ்ணவே தஸ்மை கோ³மதே கோ³ப்ரஸாரிணே ।
ஹ்ரு’த்தமோத்³ராவிணே தி³வ்யாஸாய தே³வாய தே நம:॥ 31॥
ப்ரகாஶயித்ரு’ஸம்ராஜே ஸ்வப்ரகாஶக்ரு’ணே நம: ।
நமோ பா⁴வித்திவிப்ராய ஜ்ஞாநப்ரபோ³த⁴ஸூரிணே ॥ 32॥
நம: ஶ்ராணவிதா⁴தஸ்தே நம ஆத்மஸதா³த்மநே ।
நமோ ராஜிஷ்ணவே தீ³வ்யந் ஸப்தபா⁴ஜநுதா³யிநே ॥ 33॥
நமோ பௌ⁴மாய ரக்தாய நமோ தி³வ்யாய வித்³யுதே ।
நம:ஸூர்யாய சோக்³ராய நமோ ஹிரண்மயாய தே ॥ 34॥
நம: கா²நேயஸத்³தே⁴ம்நே நம உத³ர்யதேஜஸே ।
நம உடு³பபா⁴வாய நமோ யாவத்ப்ரபா⁴த்மநே ॥ 35॥
நம: கார்யஸ்வரூபாய நம: காரணரூபிணே ।
ஹிரண்மயாய தே³வாய ப்³ரஹ்மணே பரமாத்மநே ॥ 36॥
த்வம் ஸ்ரஷ்டா த்வம் போஷயிதா ஸம்ஹர்தாऽபி த்வமேவ வை ।
த்வமேவ பரமம் தேஜஸ்தேஜஸ்விநாம் த்³ரு’க³க்³ரஜம் ॥ 37॥
ஸதா³ தேஜ:ப்ரதா³நேந ரக்ஷ மாம் பரமேஶ்வர ।
சக்ஷுஷ்மந்தஶ்ச யாவந்தோ ப⁴ஜிஷ்யந்தி ப்ரபா⁴ப்ரபு⁴ம் ॥ 38॥
த்வமேவ ப⁴க³வாந் பா⁴வாந் ப்ரபா⁴வாॅம்ஶ்ச ப்ரபா⁴ஸ்வர: ।
த்வமேவ நேத்ரவாந் த்ராதாऽऽமத்ராதா சாऽவநீஶ்வர:॥ 39॥
மஹஶ்சக்ஷு:ஸ்வர்க³சக்ஷுர்பு⁴வஶ்சக்ஷுஸ்த்வமேவ ஹி ।

பௌ⁴மசக்ஷு:ஸர்வசக்ஷுஶ்சக்ஷுஷாம் சக்ஷுஷே நம:॥ 40॥
ௐ ௐ ௐ பூ⁴ர்பு⁴வ:ஸ்வஸ்தத் ௐ தத்ஸவிதுர்வரேண்யம் ।
ப⁴ர்கோ³ தே³வஸ்ய தீ⁴மஹி தி⁴யோ யோ ந: ப்ரசோத³யாத் ॥ 41॥
இதி மந்த்ரம் து ய: கோऽபி ஜபேத்³த்⁴யாயேத³தந்த்³ரித: ।
ஹிரண்மய: பரோ தே³வ:ஸாக்ஷாத்³யாதி தத³க்³ரத:॥ 42॥
அயுதம் ஜபநாத்தஸ்ய ஸ்வயம் ஸூர்யோ மஹாந்ப்ரபு: ⁴ ।
வரதோ³ ப⁴வதே தஸ்ய ப⁴க³வத்த்வம் த³தா³தி ச ॥ 43॥
தி³வ்யம் கரோதி தச்சக்ஷுருத்³கா⁴டயதி சாந்தரம் ।
உத்தேஜயதி சாத்மாநம் ஸம்பாத³யதி ப்³ரஹ்ம தத் ॥ 44॥
தஸ்மாத்³த்⁴யாநபரோ பூ⁴த்வா ஜபேத்ஸ்வஶ்ரேயஸே ஸதா³ ।
ஸ்தோத்ரம் ஸூர்யக்ரு’தம் ஸ்வோபாஸ்த்யர்த²ம் ஹிரண்மயஸ்ய வை ॥ 45॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 42-

அத்⁴யாயாந்தர்க³தம்
ஸூர்யக்ரு’தம் நாராயணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 42/29-45॥

